
Qısa xülasə 

2010-cu ilin ötən dövründə bank sisteminin əsas göstəricilərinin, o 
cümlədən depozit bazasının və kredit portfelinin artımı davam etmişdir. İl 
ərzində bank sistemində aktivliyin bir qədər sabitləşməsi müşahidə olunsa 
da, likvidlik ehtiyatının kifayət qədər yüksək olması və bankların kapital 
adekvatlığı göstəricilərinin Mərkəzi Bank tərəfindən müəyyən edilmiş 
minimal həddən yüksək olması bank sisteminin dayanıqlı olduğunu təsdiq 
etmişdir.  

Kreditə tələbin artması şəraitində bankların əsas səyləri kredit 
portfelinin keyfiyyətinə nəzarətin artırılmasına yönəlmişdir. Bu zaman ən-
ənəvi üsullarla yanaşı stress-test yanaşmasından da fəal istifadə olunur. 
Portfelin keyfiyyətində müəyyən dəyişikliklər baş versə də qeyri-işlək 
kreditlərin payı kritik səviyyədən xeyli aşağıdır. Bununla belə banklar 
tərəfindən aktivlər üzrə mümkün itkilərin örtülməsi üçün yaradılmış 
ehtiyatların səviyyəsi qeyri-standart kreditlərin həcmindən 2 dəfə çox 
olmuşdur.  

Əhalinin əmanətlərinin artımı davam etmiş, manatla əmanətlərin 
artım tempi xarici valyutada əmanətlərin artım tempini üstələmişdir. 

Ötən dövr bank sisteminin xarici şoklara qarşı dayanıqlı olduğunu və 
daxili və xarici öhdəliklərini vaxtında və tam həcmdə yerinə yetirmək 
iqtidarında olduğunu bir daha təsdiqlədi. Bankların ən müstəsna, lakin 
mümkün olan şoklara həssaslığının simulyasiya təhlili göstərir ki, potensial 
itkiləri absorbsiya etmək üçün banklar yetərli kapital buferinə malikdir.  

Əldə olunmuş təcrübə və qabaqcıl beynəlxalq standartlara 
əsaslanaraq Mərkəzi Bank növbəti dövrlərdə də bank və ödəniş 
sistemlərinin sabitliyinin qorunması istiqamətində fəaliyyətini davam 
edəcəkdir. 

Azərbaycan bank sisteminin fəaliyyətinin yekunları haqqında 
müfəssəl məlumatlar Maliyyə Sabitliyi İcmalında əhatə olunmuşdur.  

I.  Maliyyə bazarları  
 

1.1.  Valyuta bazarı 
 

Daxili valyuta bazarının ümumi həcmi ötən ilin yanvar-sentyabr 
ayları ilə müqayisadə 3,3 % azalaraq 18 333,4 mln. manat təşkil etmişdir. 

Qeyri-mütəşəkkil (ABVB və BDMƏ) valyuta bazarında aparılmış 
əməliyyatların həcmi ötən ilin müvafiq dövrü ilə müqayisədə 2,2% (və ya 
391,6 mln. manat) artaraq 18 014,4 mln. manat səviyyəsinə yüksəlmiş və 
daxili valyuta bazarının ümumi həcminin 98,3%-ni təşkil etmişdir. BDMƏ-
də aparılmış əməliyyatların həcmi qeyrimütəşəkkil valyuta bazarının 
həcminin 57,8%-ni təşkil etmişdir.  

Mütəşəkkil banklararası valyuta bazarının (BEST) həcmi 76,1% (və ya 
1018,1 mln. manat) azalaraq 318,9 mln. manat səviyyəsinə enmiş və daxili 
valyuta bazarının ümumi həcminin 1,7% təşkil etmişdir. 
 

 

  2010-cu ilin yanvar-sentyabr aylarında Mərkəzi Bankın xalis 
alışlarının həcmi 972,4 mln. ABŞ dolları təşkil etmişdir.  Valyuta 
müdaxiləsinin ən yüksək həcmi mart və avqust aylarında müşahidə 
olmuşdur. 2010-cu ilin III rübü ərzində manatın ABŞ dollarına qarşı rəsmi 
məzənnəsi orta aylıq qiyməti 0,8031 – 0,8037 diapazonunda tərəddüd 
etmişdir (Qrafik 1.1). 

Qrafik 1.1. Valyuta bazarının əsas göstəriciləri (2010-cu il)

1.2.  Fond bazarı  
 

1.2.1 Dövlət qiymətli kağızlar bazarı 
 

Hesabat dövrü ərzində Maliyyə Nazirliyi Dövlət Qısamüddətli və 
Ortamüddətli İstiqrazlarının yerləşdirilməsi üzrə əməliyyatlarının 
aparılmasını davam etmişdir.  

Yerləşdirilmiş  istiqrazların  həcmi  173,9 mln. AZN təşkil  etmişdir. 
Bu həcmin 78,4% ilin II və III-cü rüblərində həyata keçirilmişdir – müfaviq 
olaraq 74,3 və 62 mln. manat.  Dövr ərzində dövriyyədə olan DQİ-rin 
həcmi 34,8% (və ya 50,9 mln. manat) artaraq 196,9 mln. manat təşkil 
etmişdir. 2010-cu ilin 9 ayı ərzində dövlət qısamüddətli və ortamüddətli 
kağızlar üzrə gəlirlilik və illik kupon dərəcələri  0,7% - 4,5% civarında 
olmuşdur.  

Mərkəzi bank tərəfindən 9 ay ərzində 159,6 mln. manat həcmində not 
yerləşdirilmişdir. Müqayisə  üçün  qeyd  edək  ki, ötən ilin müfaviq dövr 
ərzində yerləşdirilmənin həcmi 237,9 mln. manat təşkil etmişdir. Notların 
gəlirliliyi 1% səviyyəsində qalmışdır. Dövriyyədə olan notların həcmi 10 
mln. manatdan 24 mln. mana-dək yüksəlmişdir. 

 

 

1.2.2. Korporativ istiqrazlar və səhmlər 
 

2009-cu  ilin  ilk  9  ayı  ərzində korporativ qiymətli kağızlar 
bazarında ötən ilin müvafiq dövrünə nəzərən 23% artaraq 314,8 mln. 

         Beləliklə də, ilin əvvəli ilə müqayisədə maliyyə xidmətlərinə çıxış 

imkanları artmışdır. Belə ki, ölkə ərazisinin hər 1000 m2 -ə 8,8 (ilin 

əvvəlində 8,1), 100.000 nəfər yetkinlik yaşına çatmış əhaliyə isə 11,2 (ilin 

əvvəlində 10,3) bank filial və şöbələri  xidmət göstərir. 

  

22..22..  BBaannkk  ssiisstteemmiinniinn    mmaalliiyyyyəə  ddaayyaannııqqllııllıığğıı  

        Bank sisteminin kapital adekvatlığı göstəriciləri məqbul səviyyədə 

olmuş, I-ci dərəcəli kapitalın məcmu kapitalda payı 81% olmuşdur. 

Kontrtsiklik nəzarətin gücləndirilməsi məqsədilə cari ilin III rübündə əlavə 

kapitallaşma əmsalı - leverec əmsalı tətbiq edilmişdir. 

Cari ilin 9 ay ərzində bank sisteminin məcmu kapitalının həcmi 6,7% 

artaraq 1,9 mlrd. manat olmuşdur (illik artım isə 9,7% olmuşdur).  Kapital 

artımının əsas hissəsi III rübdə müşahidə olunmuşdur.  

Kapitalın dayanıqlığı əsasən səhmdarların vəsaitləri hesabına təmin 

olunmuşdur. Belə ki, nizamnamə kapitalı ilin əvvəli ilə müqayisədə 17,2% 

(199,2 mln. manat)  artmış və kapitalın 72,7%-i təşkil etmişdir. İllik əsasda 

nizamnamə kapitalı 274 mln. manat (25,1%) artmışdır (Cədvəl 2.2.1).  

CCəəddvvəəll  22..22..11..  BBaannkk  sseekkttoorruunnuunn  mməəccmmuu  kkaappiittaallıınnıınn  ssttrruukkttuurruu  vvəə  ddiinnaammiikkaassıı  

((mmllnn..mmaann..)) 

         Bununla yanaşı xarici investorların da bank sisteminin kapitalında 

iştirakı artmışdır. Cari ilin 9 ayı ərzində  bu növ səhmdarların bankların 

nizamnamə kapitalına qoyuluşları 18,5 % (37,8 mln.man.) artaraq  

01.10.2010-cu il tarixinə 242,3 mln. manat (bank sektorunun məcmu 

nizamnamə kapitalının 17,8%-i) təşkil etmişdir.    

İqtisadi aktivliyin canlanması ilə əlaqədar kredit aktivliyinin artması 

risk dərəcəsi ilə ölçülmüş aktivlərin payının artmasını şərtləndirmişdir 

(Qrafik 2.2.1).  

1/10/2009 1/1/2010 1/10/2010
I dərəcəli kapital 1286.5 1 285.5 1520.0
     Nizamnamə kapitalı 1057.9 1144.6 1343.5
     Səhmlərin emissiyasından əlavə     
vəsait 

32.3 20.7 20.7 

     Bölüşdürülməmiş xalis mənfəət 214.0 138.8 182.3 
II dərəcəli kapital 472.9 530.9 415.4
      Cari ilin mənfəət 219.0 269.6 134.8 
       Ümumi ehtiyatlar 109.5 122.8 137.5 
       Kapitalın digər vəsaitləri 144.3 138.6 143.2 
Məcmu kapitaldan tutulmalar 47.6 57.0 58.3 
Tutulmalardan sonra məcmu capital 1711.2 1 758.9 1876.5
Mənbə: AMB 

Sistem üzrə kapital adekvatlığı göstəricisinin faktiki səviyyəsi 
banklarda  əhəmiyyətli kapital ehtiyatı buferinin yaradılmasını göstərir. 
Bank sisteminin məcmu kapital adekvatlığı yüksək səviyyədə qalmış (17%) 
və Mərkəzi Bankın müəyyən etdiyi minimal normanın (12%) xeyli 
üstələmişdir. Eyni zamanda I-ci dərəcəli kapitalın adekvatlığı da ilin əvvəli 
ilə müqayisədə (13%) artaraq 13,7%-ə çatmışdır ki, bu da normadan iki 
dəfə çoxdur.  

Aktivlərin və kapitalın artım tempində disbalansların 
neytrallaşdırılması, bunların sağlam artımını təmin etmək üçün Mərkəzi 
Bank tərəfindən cari ilin sentyabr ayından yeni Leverec 1  əmsalı tətbiq 
olunmuşdur.  

  22..33..  BBaannkk  ssiisstteemmiinniinn  ffəəaalliiyyyyəəttiinniinn  mmaalliiyyyyəə  nnəəttiiccəəlləərrii  

Bankların maliyyə durumunun sabitiyi davam etmişdir.  

                                                             
1 Leverec əmsalı – bankın 1-ci dərəcəli kapitalının balans aktivlərinə və balansdankənar öhdəliklərə (qarantiyalar, 
zəmanətlər və kredit xətti üzrə öhdəliklərin icra olunmamış hissəsi) nisbəti kimi hesablanır. 

Qrafik 2.2.1.  Risk dərəcəsi üzrə ölçülmuş balans aktivlərinin 
dinamikası (2010 -cu il)

Risk dərəcəsi üzrə 
ölçülmuş balans 
aktivlərinin ümumi  
məbləqi, mln.man.

Risk dərəcəsi üzrə 
ölçülmuş balans 
aktivlər /Balans 
aktivlər, %

Mənbə:AMB

müqayisədə dəyişməmişdir. Lakin dövr ərzində aktivlərin həcminin 

artması səbəbindən orta aktivlərə nisbətdə gəlirlər (faiz və qeyri-faiz) 

13,1%-dən 10,8%-ə azalmışdır.  

 Faiz xərcləri ötən ilin 9 ayı ilə müqayisədə 20,4% artmış və 

01.10.2010-cu il tarixinə  408,3 mln. manat təşkil etmişdir. Bu əsasən fiziki 

şəxslərdən cəlb olunan vəsaitlərin həcminin artması ilə əlaqədardır. Faiz 

xərclərinin mütləq ifadədə artmasına baxmayaraq onların orta aktivlərə 

nisbəti ötən ilin müvafiq dövrü ilə müqayisədə dəyişməmiş və  4,6% təşkil 

etmişdir.  

        Ötən ilin yanvar-sentyabr ayları ilə müqayisədə qeyri-faiz xərclərin 

həcminin mütləq ifadədə bir qədər artmasına baxmayaraq onların bank 

sektorunun orta aktivlərinə nisbəti 4,1%-dən 3,6%-ə enmişdir. Qeyri-faiz 

xərclərinin  nisbətən aşağı düşməsi bankların əməliyyat xərclərinin  (faiz ilə 

bağlı olmayan) strukturunda effektiv dəyişikliklərin edilməsindən irəli 

gəlir. 

            Dövr ərzində bankların xarici valyuta ilə aparılan əməliyyatlarından 

xalis gəlirlərin həcmi ötən ilin müvafiq dövrü ilə müqayisədə 13,2% 

azalaraq 60,1 mln. manat təşkil etmişdir. Xarici valyuta ilə aparılan 

əməliyyatlardan əldə olunmuş gəlirlərin ümumi gəlirlərdə xüsusi çəkisi 

6,2% təşkil etmişdir, bank sektorunun orta aktivlərinə nisbəti 0,9%-dən 

0,7%-ə enmişdir. 

        Bankların kredit siyasətində potensial risklərin maksimal nəzərə 

alınması mühüm yer tutmuşdur. Bu meyl аktivlər üzrə mümkün zərərlərin 

ödənilməsi üçün ehtiyatların yaradılmasına ayırmaların həcminin 

dinamikasında özünü göstərmişdir. Belə ki, dövr ərzində bu növ ayırmalar 

ötən ilin müvafiq dövrü ilə müqayisədə 62,5% artmış və 133,4 mln. man. 

təşkil etmişdir.   

         Nəticədə, xalis mənfəətin aktivlərə nisbəti (ROA) 2010-cu ilin 9 ayında 

1,1%, xalis mənfəətin kapitala nisbəti (ROE) 7,8% təşkil etmişdir.  

  

22..44..  KKrreeddiitt  ppoorrttffeellii 

Cari ilin II rübündə kredit aktivliyinin artması meyli davam 
etmişdir. Kredit portfelinin keyfiyyətinin qorunması məqsədilə bankların 
istifadə etdikləri metod və üsullar öz əhəmiyyətini saxlamışdır. Bununla 
yanaşı borcalanların kredit qabiliyyətinin dolğun qiymətləndirilməsi, 
stress-testləşdirməyə xüsusi önəm verilir.  

Məzənnə sabitliyinin qorunub saxlanılması milli valyutada olan 
kreditlərin yanvar-sentyabr ayları ərzində 13,7% artmasına və cəmi kredit 
portfelinin artımının başlıca mənbəyinə çevrilməsinə zəmin yaratmışdır. 
Nəticədə, nəinki kreditlərin strukturunda potensial dollarlaşmanın qarşısı 
alınmış, hətta milli valyutada olan kreditlərin xüsusi çəkisi 58,5%-dən 
62,5%-dək yüksəlmişdir (Qrafik 2.4.1). Bank sektorunun passivlərində 
valyuta tərkibinin payının ardıcıl olaraq azalması müşahidə olunur ki, bu 
da ümumilikdə bankların kredit portfelinin dollarlaşmasının və məzənnə 
volatilliyinindən irəli gələn risklərin (birbaşa və dolayı) azaldılmasına 
əlverişli şərait yaradır.  

Plastik kartlarla 
əməliyyatlar   üzrə 
kreditlər                        

Energetika, kimiya 
və təbii ehtiyatlar  

1353.6 17.8 1061.8 12.1 -291.8 -21.6 -460.2 -30.2 

Kənd təsərrüfatı və 
emal 

361.7 4.8 429.3 4.9 67.6 18.7 40.0 10.3 

İnşaat və əmlak 443.2 5.8 623.6 7.1 180.4 40.7 47.2 8.2

Sənaye və istehsal 544.2 7.2 659.9 7.5 115.7 21.3 123.2 23.0 

Nəqliyyat və rabitə 475.6 6.3 463.0 5.3 -12.6 -2.6 -57.4 -11.0 
 Mənbə:AMB 

Əhalinin kreditləşməsi bank xidmətlərinin mühüm hissəsi olaraq 
qalır. II rübdən etibarən banklar pərakəndə kreditləşməni aktiv inkişaf 
etdirirlər.  

Fiziki şəxslərə verilən kreditlərin həcminin artımı ipoteka  və istehlak 
kreditləri hesabına baş vermişdir. 2010-cu ilin 1 oktyabr tarixinə ev 
təsərrüfatlarına verilmiş kreditlərdə istehlak məqsədləri ilə verilmiş 
kreditlərin xüsusi çəkisi  72%, ipoteka  bağlı kreditlər isə 14% təşkil 
etmişdir. İlin əvvəli və ötən illin müvafiq dövrünə nisbətən ev 
təsərrüfatlarına verilmiş kreditlərin strukturunda istehlak kreditlərinin 
payı azalmış, daşınmaz əmlakla bağlı kreditlərin payı isə artmış, 
sahibkarlıq fəaliyyəti ilə bağlı kreditlərin və  kredit kartları üzrə borc 
qalığının payı dəyişməmişdir (Qrafik 2.4.2). 

2.5. Maliyyə resursları və likvidlik riski                                                                                  

2010-cu ilin yanvar-sentyabr ayları ərzində bankların resurs 
bazasının əsas mənbəyi hüquqi və fiziki şəxslərdən cəlb olunan depozitlər 
olmuşdur. Bank aktivlərinin likvidlik səviyyəsi kreditorlar və borcalanlar 
qarşısında öhdəliklərin vaxtında yerinə yetirilməsi üçün kifayətdir.   

Maliyyə resurslarının prioritet mənbəyi əvvəlki dövrlərdə olduğu 
kimi  hüquqi və fiziki şəxslərdən cəlb olunmuş depozit və əmanətlər 
olmuşdur. İlin əvvəli ilə müqayisədə bankların ümumi depozit bazası 61 
mln. manat artaraq 4,7 mlrd. manat təşkil etmişdir. Dövr ərzində cəmi 
öhdəliklərin strukturunda depozit və əmanətlərin payı 46-48%, cəmi resurs 
bazasında isə 38-40% təşkil etmişdir.  

Cari ilin yanvar - sentyabr   aylarında hüquqi şəxslərin depozitlərinin 
dinamikasında mövsumi volatillik müşahidə olunmuşdur. Sentyabr ayının 

Qrafik  2.4.3.  Kreditlərin ehtiyatlarla təmin olunması

sonuna hüquqi şəxslərin depozitlərinin həcmi 17,4% azalaraq 1,9 mlrd. 
manat təşkil etmişdir. İllik əsasda depozitlər 8,7% azalmış və ümumi bank 
öhdəliklərinin 18,8%-ini təşkil etmişdir.  

Yanvar - sentyabr ayları ərzində əhalinin əmanətləri 19,8% artaraq 2,8 
mlrd. manata çatmış. İllik əsasda əmanətlər 32% artmışdır. Əmanətlərin 
əhəmiyyətli artımı cari ilin II və  III rüblərində müşahidə olunmuşdur. Cəlb 
olunmuş resurslarda əhalinin əmanətlərinin payının artması müşahidə 
olunur ki, bu da bankların maliyyələşdirmə resursların differensiyasiyası 
siyasətini əks etdirir. Belə ki, banklar maliyyə çevikliyini artırmaq, likvidlik 
riskini isə azaltmaqda daha çox daxili resurslara üstünlük verirlər. 2010-cu 
ilin 1 oktyabr tarixinə əhalinin əmanətlərinin bankların öhdəliklərində payı 
27,4% (o cümlədən müddətli  depozitlər – 22,3%)  təşkil etmişdir (2010-cu 
ilin 1 yanvar  tarixinə müvafiq olaraq 24,2% və 18,8%). 

          Depozit bazasının mütləq artması ilə yanaşı onun keyfiyyətində də 
müsbət dəyişikliklər baş vermişdir. Belə ki, müddətli depozitlər tələbli 
depozitlərlə müqayisədə daha sürətlə artmışdır. İllik əsasda carı hesablara 
yerləşdirilmiş depozitlər 11,7% artdığı halda, müddətli depozitlər 17,3% 
artmışdır. 2010-cu ilin 1 oktyabr tarixinə ümumi depozitlərdə müddətli 
depozitlərin payı 62,2%, halbuki, 2009-cu ilin 1 oktyabr  tarixinə bu nisbət 
59,3% olmuşdu. Əmanət bazasının ümumi sabitliyinin artması ilə yanaşı 
onun dyurasiyası da artmışdır. Belə ki, ümumi əmanətlərin 33,8%-i ödəniş 
müddəti 1 ildən artıq olan əmanətlər təşkil edir (01.01.2010-cu il tarixinə 
32,3%).  

 Hüquqi və fiziki şəxslərin banklarda olan yığımlarının müddət 

strukturunun yaxşılaşması ilə yanaşı onun valyuta strukturunda da 

müsbət meyillər müşahidə olunmuşdur. Belə ki, hüquqi və fiziki şəxslərin 

milli valyutada depozitlər isə ilin 9 ayı ərzində 11,1% artmış, ümumi  

III.  Ödəniş sistemləri 

          2010-cu ilin 9 ayı ərzində ödəniş sistemlərində ödənişlərin sayının və 
həcminin artım tendensiyası davam etmişdir (Qrafik 3.1). 

 

Dövr ərzində Milli Ödəniş Sistemində ümumi həcmi 59,35 mlrd. 
manat olmaqla, 7,5 mln. ədəd əməliyyat aparılmışdır. Ötən ilin müvafiq 
dövrü ilə müqayisədə əməliyyatların sayı 73% (3,18 mln. ədəd), həcmi isə 
8% (4,27 mlrd. manat) artmışdır. 2010-cu ilin yanvar-sentyabr aylarında 
gün ərzində orta hesabla 37,9 min. ədəd olmaqla ümumi həcmi isə 300 mln. 
man. təşkil edən ödənişlər həyata keçirilmişdir (ötən ilin müvafiq 
dövründə orta  hesabla  müvafiq olaraq 21,9 min. ədəd  və  278,2  mln. 
man.).  

Ölkə üçün sistem əhəmiyyətli olan Banklararası Milli Hesablaşmalar 
Sistemi (AZİPS) vasitəsilə 2010-cu ilin 9 ay ərzində bütün nağdsız 
ödənişlərin həcminin 92%-i və sayının 3,5%-i ( 54,68 mlrd. məbləğində, 266 
min. əməliyyat) nağdsız hesablaşmalar şəklində aparılmışdır (Qrafik 3.2). 
Bu da sistemin böyük həcmdə və prioritet ödənişlərin həyata 

Qrafik 3.1. Milli Ödəniş Sistemində ödəniş əməliyyatlarının 
dinamikası

keçirilməsində təyinatını göstərir. Ötən ilin müvafiq dövrü ilə müqayisədə 
ödənişlərin sayı 3,18 mln. ədəd və həcmi 4,27 mlrd. man çoxdur.  Sistemdə 
hər bir ödəniş sənədinin məbləği 2010-cu ilin 9 ay ərzində orta hesabla 
205,4 min man. təşkil etmişdir ki, bu da ötən illə müqayisədə 14% (26 min. 
man.) çoxdur.  

 

Xırda Ödənişlər üzrə Hesablaşma Klirinq Sistemində (XÖHKS) bütün 
nağdsız ödənişlərin böyük əksəriyyəti say baxımından 96,5%, həcm 
baxımından 7,9%  (4,67 mlrd. manat həcmində, 7,24 mln. ədəd sənəd) kiçik 
həcmli nağdsız hesablaşma şəklində emal olunmuşdur ki, bu da sistemin 
əsasən pərakəndə xırda ödənişlərin həyata keçirilməsində təyinatını 
göstərir (Qrafik 3.3). Sistemdə hər bir ödəniş sənədinin məbləği orta 
hesabla 655,2 man. təşkil etmişdir.  

Qrafik 3.2. AZİPS üzrə ödənişlərin dinamikası

2010-cu ildə ödəniş sistemlərinin inkişafı ödəniş xidmətlərinin  
genişlənməsinə şərait yaratmışdır. Buna imkan yaradan amillərdən biri də 
bank xidmətlərini təmin edən infrastrukturun inkişafı olmuşdur. Ödəniş 
xidmətlərində müsbət meyllərin yaranması ödəniş kartları vasitəsilə 
(bankomat və elektron terminallar) ödənişlərin həyata keçirilməsinə imkan 
verən infrastrukturun dinamik inkişafı ilə əlaqədardır. Hesabat dövründə 
ATM və POS-terminallar  vasitəsilə ümumi həcmi 4,06 mlrd. man. olan 
32,54 mln. ədəd əməliyyat aparılmışdır.  

Ölkə ərazisində bank filiallarında, pərakəndə ticarət və xidmət 
müəssisələrində quraşdırılmış bankomatların sayı ilin əvvəli ilə 
müqayisədə 8% (139 ədəd) artaraq 1847 ədəd təşkil etmişdir ki, onlardan 
da 1028 ədədi Bakı şəhərində, 819 ədədi regionlarda quraşdırılmışdır.  Hər 
1 million əhaliyə orta hesabla 205  bankomat xidmət göstərir. Pos-
terminalların sayı 2,6% (225) artaraq 8882 ədəd təşkil etmişdir və 1 million 
əhali payına 987 ədəd düşür (Qrafik 3.4). 

Qrafik 3.3. XÖHKS üzrə ödənişlərin dinamikası

2010-cu ilin 9 ay ərzində bank kartlarının sayı 42 min ədəd artaraq 
4,06 mln. ədəd təşkil etmişdir. Orta hesabla hər min nəfər əhaliyə 451 
ödəniş kartı düşür və hər yüz min nəfər əhaliyə 10,9 bank təşkilatı xidmət 
göstərir.  

Sürətli pul köçürmə sistemləri vasitəsilə aparılan əməliyyatların 
ümumi dövriyyəsinin həcmi 810,3 mln. man., sayı isə 1,51 mln. ədəd təşkil 
etmişdir.  

Hesabat dövründə internet-banking vasitəsilə 46,022 mln. man 
məbləğində 19,579 min. əməliyyat həyata keçirilib. 

 

 

 

0

5000

10000

Qrafik 3.4. Quraşdırılmış bankomat və POS-terminalların 
sayı, ədəd

ATM POS-terminallar
Mənbə: AMB


